
PENOD VIII.





OCHR OLEU BYWYD,




Cynwysiad—Bob amser yn gweled hollt yn y cwmwl—Penderfynu peidio ymladd a'r byd ar wastad ei gefn—Yn rhoddi tystiolaeth mewn Llys Barn—Y mil blynyddoedd yn ymyl—Llwdwn dafad yn trigo ar y mynydd—Gwr tangnefeddus—Cymbariaeth allan o hanes y Parch. John Evans, New Inn— Yn cael derbyniad siriol ar ymweliad i'r Eglwysi—Myn'd i'r dref i ymofyn goods—Yn byw i gyfeiriad codiad haul— Myn'd adref flwyddyn y Trydydd Jubili—Oes hir wedi ei threulio yn y modd goreu.

 [image: ]DDIWRTH yr hanes a geir yn niwedd y benod o'r
blaen, a'r hanes cyffredinol yn y penodau blaenorol,
gwelir mai dyn o dymer hoew, ysgafn, oedd gwrthddrych y Cofiant. Yn ei amser goreu, safai mor syth a ffon
dderwen, a cherddai mor heini a'r biogen. Ac fel y dyn oddi.
allan, felly y dyn oddimewn. Ei syniad ef oedd fod dyn wedi
ei greu i edrych i fyny ac i fod yn llawen. Y dyn nad yw yn
bwyta ei fwyd yn llawen, meddai ef, bydd y dyn hwow yn
debyg iawn o fagu diffyg treuliad. Yn wahanol i ddynion
hynod yn gyffredin, ni cheid mo hono bron byth yn y gors
anobaith, ond os digwyddai iddo ar ddamwain fyned iddi,
byddai yn bur sicr o ddyfod allan o'r gors ar yr ochr dde.
Faint bynag mor dywyll ac mor ddu fyddai y cwmwl, pryd
y methai pawb eraill a chanfod yr un llewyrch o oleuai, gwelai
ef bob amser hollt yn y cwmwl. Ac yn hyn yr oedd yn hynod
o hapus iddo ei hun.

		 Golygwyd y dudalen hon ddiwethaf ar 24 Tachwedd 2022, am 10:14.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

